
Har tru pa lukka oppdrett

Indianarhovdingen Robert
Joseph fra Canada strdla
som ei sol da han sag det
lukka oppdrettsanlegget
frd Preline fishfarming
systems AS som Lingalaks
AS prever ut i Saltkjelen i
Torvikbygd.

LArs ArviD OMA

— Det beste med opphaldet i No-
reg er a sj at det finst folk som ut-
viklar ny oppdrettsteknologi. Test-
anlegget i Hardanger gjev meg og
folket mitt hép for framtida. Som
urfolk i Canada har me alltid hatt
eit nert forhold til laksen og na-
turressursane. 1 dag dgyr naturen
1 British Colombia framfgre auga
vare. Det er ufatteleg trist. Me har
framleis villaks att, og han kan
bergast dersom oppdrettsneringa
tek 1 bruk lukka oppdrettssystem.
Nér eg ser dette anlegget, vert eg
varm i hjartet, seier indianarhov-
dingen.

Bak det store smilet ligg djup
frustrasjon over at dei rike lakse-
vassdraga i Canada er i ferd med
& verta tgmde for villaks, noko
forskarar hevdar i stor grad skul-
dast aktiviteten til norskeigde opp-
drettsanlegg i British Colombia.
Dei store grizzlybjgrnane som
vanlegvis star i fossane og jaktar
pa stor laks, finn ikkje mat lenger,
og dei som lever av laksefisket,
strevar.

Dialog

Joseph har saman med ein dele-
gasjon frd Canada, Chile, USA,
Irland og Skottland vore pa reise i
Noreg for a orientera seg og koma
i kontakt med norske havbruks-
verksemder som opererer i utlan-
det, politikarar, byrakratar, forska-
rar og villfiskinteresser.

Gjestene har ogsd sett nzrare
pa lakselusproblemet i Hardan-
gerfjorden. Naturvernforbundet er
vertskap.

— Dialog er avgjerande for a
gjera noko med problema. Det er
viktig & fa nye kontaktar, seier Jo-
seph.

For fjorten dagar sidan var han
hja paven i Vatikanet. Urfolket i
Canada ynskjer ei formell orsa-
king frd den katolske kyrkja for
handlingane mot urfolket under
assimilasjonspolitikken. Til dg-
mes vart 150.000 born sende pa
skular for a ”leera av seg” indiansk
kultur.

— Me fekk forstiing, men inga
orsaking, fortel indianarhovdin-
gen.

Kritisk
Ein av deltakarane pa turen er opp-
drettskritikar, biolog og direktgr i

Over:

Kritiske: Hovding Bob Chamberlin
fra Musgamagw Tsawataineuk
Tribal Council i British Colombia,
chilenske Alex Munoz Wilson

i Oceana, biolog og direktor i
Salmon coast field station i British
Colombia, Alexandra Morton, og
hovding Robert Joseph fra
Musgamagw Tsawataineuk Tribal
Council i British Colombia er
kritiske til korleis norsk oppdretts-
industri opererer i utlandet.

Til hagre:

Synfaring: Testanlegget til Lin-
galaks AS vekte stor interesse hja
gjestene fra Chile og Cananda.

Salmon coast field station i British
Colombia, Alexandra Morton. Ho
er svert kritisk til maten norske
havbruksinteresser gar fram i Ca-
nada pa. Ho skuldar selskapa for
a gydeleggja miljget og utrydda
villaksen som fglgje av rgmming,
lakselus og andre sjukdomar fra
oppdrettsanlegga.

I Chile har situasjonen utvikla
seg sveert dramatisk dei siste ara.
No fryktar Morton at oppdretts-
neringa ogsd skal gydeleggja
vestkysten av Canada.

— Korleis opplever du situasjo-
nen i Hardangerfjorden?

— Det er tragisk 4 sja at s& man-
ge fine vassdrag i eit sa vakkert
landskap er tomme for villfisk.
Naturressursane burde vera ein
del av framtida, seier Morton.

— Korleis er tilstanden i vass-
draga i British Colombia?

— Me har meir fisk enn her,
men villaksen er i ferd med & for-
svinna. Etter kvart som oppdretts-
anlegga dukkar, opp vert villfisken
borte. Dette fgrer ogsa til at dei
tradisjonsrike samfunna som er
bygde opp rundt naturressursane,
forsvinn, seier ho.

I forre veke melde Naturvern-
forbundet og Forum den norske,
delvis statseigde oppdrettsverk-
semda Cermag for brot pa ei rekkje
paragrafar i OECD (Organisation

for economic co-operation and de-
velopment) sine retningsliner for
fleirnasjonale verksemder nér det
gjeld berekraft, arbeidstilhgve og
menneskerettar. Tilhgva som vert
melde, gjeld serleg fiskeoppdret-
tet i dotterverksemda Mainstream.
Ifglgje miljgorganisasjonane er
bakgrunnen for skuldingane lang-
varig mangel pa vilje frd Cermaq
til 4 ta tak i kritikkverdige tilhgve,
fortel nettstaden siste.no.

Ulike standardar

Ogsa chilenske Alex Munoz Wil-
son i Oceana er skremd av utvik-
linga.

— Me legg merke til at dei sa-
me verksemdene arbeider etter to
standardar, ein i Noreg og ein i
Chile. Det vert mellom anna bru-
ka meir kjemikaliar i lakseforet i
Chile. Dei store taparane er dei lo-
kale fiskarane som féar ”sprengd”
fisk med kjemikaliehaldig pellets.
I tillegg minkar bestandane av
villfisk, forte]l Munoz Wilson.

Han fryktar ogsa resultatet av
den store antibiotikabruken og
utviklinga av resistent lakselus
gjennom omfattande bruk av kje-
mikaliar.

— Korleis var mgtet med leiara-
ne i dei store havbruksselskapa?

— Det var svert ukomfortabelt.
Dei ville helst ikkje sja oss. Men

dei norske politikarane har vore
meir interesserte, fortel Morton.

— Trur du oppdrettsneeringa
sjplv kjem til d ta tak i problema?

— Diverre trur eg ikkje me kan
venta ei betring innanfra i opp-
drettsneringa i Canada. Det er
berre to vegar ut av problema —
anten at styresmaktene tvingar
fram store endringar, eller at mot-
standen fra folk flest vert s om-
fattande at oppdrettsneeringa ma ta
omsyn til han. For British Colom-
bia er truleg det siste alternativet
det mest realistiske. Nar folk flest
ikkje lenger godtek utviklinga,
kan endringar skje, seier ho.

— Er det hap for villaksen i Ca-
nada?

— Eg ynskjer fyrst og fremst
norske oppdrettsinteresser ut av
British Colombia. Det har teke
meg 20 ar 4 koma fram til denne
konklusjonen. No er det ingen veg
utanom. Eg er ikkje mot forsvarleg
oppdrett, men no handlar det om &
berga villaksen, som er sa viktig
for samfunna langs Canadas vest-
kyst. Dei som skal driva oppdrett
i British Colombia, mé i framtida
produsera i lukka anlegg baserte
pa berekraft, seier Morton.

Rakar gkoturismen
Ogsa turistnzeringa i Canada vert
rdka av den negative utviklinga.

— Nér laksen vert borte, for-
svinn ogsa dei store grizzlybjgrna-
ne fra vassdraga. Dei svelt og vert
nergaande pa jakt etter mat i byar
og tettstader. Brnene er ogsa borte.
Dette gjer gkoturismen mindre at-
traktiv. Folk ynskjer & sja bjgrnen
fanga laks i elva. No kan me ik-
kje lenger lova kundane vére slike
opplevingar, seier Shannon Ellis 1
Bella Coola grizzly tours inc.

Ho driv reiselivsverksemd sa-
man med faren i Bella Coola i Bri-
tish Colombia.

— Kan det vera andre grunnar
til den negative utviklinga?

— Det er truleg ein kombinasjon
av fleire faktorar, til dgmes klima-
endringar og overfiske, men det er
god vitskapleg dokumentasjon pa
at problema i hovudsak kjem fra
oppdrettsn@ringa, seier ho.

— Korleis opplever du situasjo-
nen i Hardangerfjorden?

— Eg er i sjokk. Det er rett og
slett tragisk nar ein veit kor vik-
tige naturressursane er for mange
lokalsamfunn, seier ho.

- Norsk dobbeltmoral

Den andre indianarhovdingen i
delegasjonen, Bob Chamberlin
fra Musgamagw Tsawataineuk
Tribal Council i British Colombia,
er sjokkert over dobbeltmoralen i
den norske staten.

— Noreg har stemt ja til FN-
konvensjonen om rettane for ur-
folk. Samstundes driv den norske
staten oppdrettsverksemd i matfa-
tet til kanadiske urfolk. Aktiviteten
er med pa a gydeleggja livsgrunn-
laget vart. Noreg talar med to tun-
ger, seier han.

Ogsa Chamberlin vart opplyfta
av & sja det nye lukka anlegget
som er under utprgving hja Linga-
laks AS.

— Dette er ikkje science fiction.
Prinsippet er ein realitet. Framtida
for neringa ligg i lukka oppdretts-
anlegg. Det er mogeleg a fa bukt
med problema ved 4 ta i bruk ny
teknikk, seier Don Stanford i Pure
salmon campaign.

Prosjektleiar i Preline fishfar-
ming systems AS, Rune Mabg, var
ogsa til stades under synfaringa pa
anlegget. Han vart filma og inter-
vjua av den kanadiske dokumen-
tarfilmskaparen Damien Gills.

— Dette er inspirerande, men
det star i sterk kontrast til den
manglande interessa for ny opp-
drettsteknikk fra norske styres-
makter, seier Mabg.

